
Mr Dafydd Llywelyn,
Y Comisiynydd Heddlu a Throseddu

Annwyl Mr Llywelyn,

Ysgrifennaf atoch yn dilyn cyfarfod Panel Heddlu a Throseddu Dyfed-Powys a gynhaliwyd ar 25
Ionawr 2019 pryd yr ystyriwyd eich cynigion ar gyfer praesept yr heddlu 2019-2020.

Ar fy rhan fy hun a'm cyd-aclodau o'r panel, hoffwn ddiolch i chi a'ch staff am yr adroddiad
cynhwysfawr a oedd yn cyflwyno eich rhesymu dros y cynnydd yn y praesept y gofynnwyd
amdano.

Fel y dywedwyd sawl gwaith yn ystod y cyférfod hwnnw, oherwydd polisiau'r llywodraeth ganolog,
roeddech yn wynebu dewis anodd rhwng naill ai gynyddu'r praesept yn sylweddol neu lejhau'n
sylweddol nifer y swyddogion mewn lifrai a leolir gan y llu.

O ystyried y dewis hwnnw roeddech yn teimlo mai'r cynnig i gynyddu'r praesept oedd y cam
gweithredu mwyaf priodol.

Fel y gwyddoch, pleidleisiodd y panel gyda mwyafrif 0 9-1 i gymeradwyo eich praesept

arfaethedig. Mae'r panel felly'n argymell yn ffurfiol i chi ei fod yn cael ei roi ar waith ar gyfer y
flwyddyn ariannol sydd i ddod.

